
Palestinais 1948 e Tudestgs 1945

In istoricher israelian cumpareglia ed interpretescha

DA GUIU SOBIELA-CAANITZ

M Listoricher israelian Schlomo (Sa-
lomon) Avineri, da I'Universitad da
Jerusalem, ha gist publitga in‘inter-
pretaziun®* curta, ma profunda dal
conflict palestinais dapi 1920, re-
sguardond era fatgs europeics su-
megliants dals onns quaranta. El par-
ta da la commemoraziun dals 15 da
matg 1948, la proclamaziun dal stadi
da I'Israel en virtid d’ina decisiun da las
Naziuns unidas (ONU) da 1947. Ar-
madas arabas dal Proxim Orient han
lur empruva adumbatten da destruir il
stadi nov.

Assagls intenziunads
encunter civilists

Per «ils Palestinais, era quels ch’én bur-
gais da I'Israel, ¢ ils 15-5 in di naziunal
da malencurada (...). Sco umans e sco
gidieus stuainsa star attents a lur dolur.
Tschientmillis umens, dunnas ed uf-
fants eén vegnids sragischads; ils ins én
fugids, auters han ins expulsa.» Lautur
fa allusiun a quels var 940 000 Arabs
che han stul bandunar !'Israel nov-
naschi 1948 durant la guerra e n’han

mai pudi turnar: «Lezza tragedia umana
va lunsch sur sia dimensiun naziunala.
Tgi che spera ch'i vegnia la pasch tranter
nus [Israelians] ed ils Palestinais sto re-
spectar lur dolur. Ma tgi che vul la re-
sguardar sto vesair ils fatgs en lur context
politic e moral (...). Quai ch’e succedi
1948 als
tscherna politica ch’i avevan fatg (...).
Per quels ch’én en malencurada ils 15 da
matgy eri en urden da sopponer a la de-
cisiun da 'ONU: «l na stattan mal per-
quai ch’i han entschavi la guerra, mabain
perquai ch’i 'han persa (...). La schien-
tscha dals Arabs palenta fadia cur ch'i sa
tracta d’acceptar la tentativa dals colo-
nists gidieus da fitgar pe» en il pajais,
tant pli sut I'egemonia britannica 1920—
1948: «Da lentschatta ennia han ils
Arabs respundi cun ina guerra totala che
cumpigliava er il mazzament da civilists,
resguarda sco mez legitim. In tal terro-
rissem, cun assagls intenziunads encun-
ter civilists, (...) commettevan ils Pa-
lestinais gia 1920, 1929 e 1936-1939.
1948 han els decidi, cun 'agid dals sta-
dis arabs, d’'impedir la construcziun d’in
stadi gidieu, (...) refusond sia legitima-
ziun internaziunala.»

Palestinais resultava d’ina

Milliuns innocents
han paja per ils nazis
Lautur sa concentrescha lura sin ils
onns quaranta: «Da lez punct da vista
[giuridic] ¢ la guerra araba cunter I'Is-
rael naschida en il putga. Enfin ad oz
refuseschan ils Palestinais d’acceptar
che nus discurrin da dretg encunter
dretg. Per els, sco gia 1948, sa tracti da
lur dretg encunter noss entiert. Perquai
insisteschan els sin il dretg [dals fugi-
tivs da 1948] da turnar en I'Israel.
Quai impedescha dramaticamain min-
tga cumpromiss. Ils Palestinais empro-
van da cumparegliar lur tragedia da
1948 cun il genocid dals gidieus du-
rant la segunda guerra mundiala. Quai
reflectescha ina malencletga profunda.
Ils gidieus europeics mazzads dals nazis
na faschevan betg la guerra a la Germa-
nia. Ils Arabs da Palestina han fatg e
pers la guerra (...). In element politic e
moral pon ins tuttina cumparegliar.
Suenter la disfatga da Germania 1945
[pia suenter armistizi, G. S.-C.] han
ins deporta passa diesch milliuns Tu-
destgs, be civilists, da Pologna, Tsche-
coslovachia, I'Ungaria e Jugoslavia, era
tals che n’eran betg commembers da la

partida da Hitler.» A lezza glista da pa-
jais ston ins agiunscher la Rumenia,
sco er intschess che faschevan giuridi-
camain anc part da Germania, sco la
Silesia e Prussia da ost. Avineri: «Quel
pretsch snuaivel han stul pajair mil-
liuns Tudestgs innocents per ils mal-
fatgs dals nazis. Per quels milliuns e lur
uffants na pretenda oz nagin, gnanc en
Germania betg, il dretg da turnar en ils
pajais ch’ins als ha sfurzads da bandu-
nar e nua che lur babuns avevan vivi
durant seculs. Sch’ina regenza tudestga
discurriss d’in tal dretg sco premissa
per la pasch cun pajais europeics, (...)
resguardass ins quai sco ina tentativa
da curreger il resultat da la segunda
guerra mundiala. Quai ¢ dir e crudai-
vel, ma vegn renconuschi da Ientir
mund politic tudestg, dano varsa-
quants marginals (...). Visavi 'expul-
siun da milliuns Tudestgs da I'Europa
da I'ost na po nagin, gea nagin gidieu
restar indifferent.» Ins po agiunscher
che Padesiun dals plis pajais en du-
monda a 'Uniun europeica vegn ad
als colliar adina dapli cun la Germa-
nia, superond cunfins savens fixads
cun sang.

Surpigliar la responsabladad morala
Fugitivs palestinais da 1948 (lezza giada
940 000) e lur descendents vivan anc
adina en champs perquai chils stadis
arabs nhan betg vull als integrar:
1640000 en Jordania, strusch 400 000
en Siria e 400 000 en Libanon, 123 000
en I’Arabia, 90 000 en I'Irac, 50 000 en
I'Egipta, 35000 en Cuait e 30000 en
Libia, sper 2,5 milliuns fugitivs en la Pa-
lestina occupada dapi 1967. Aviner
concluda turnond en I'Orient ed en
noss 2lavel tschientaner: «Ins n'astga
betg taschentar la vardad a noss vischins
palestinais. La Germania ¢ ida en guer-
ra e ha pers. Sia ruina ha chaschuna
blera dolur, ma ella ha tratg las conse-
quenzas da la guerra mundiala. Quai
ston far er ils Palestinais sch’i vulan la
pasch. Nus chapin cha quai ¢ collia cun
dolur, ma i ston surpigliar la responsa-
bladad morala per lur decisiun da 1948
da far guerra encunter I'Israel e la legiti-
mitad internaziunala.»
* Moralische Verantwortung iibernehmen,

en: «Tachles», 23 da matg 2003, p. 21.

